
«Premi Cristal»
■ (crr) La Cuminanza Rumantscha
Radio e Televisiun (CRR) confe-
rescha dapi 1998 il «Premi Cristal»
da radio e televisiun. Lez è dotà en
tut cun 4000 francs e vegn publitgà
quests dis sin nivel svizzer. La parti-
cipaziun è averta a tut ils meds da
massa electronics, sajan els da dretg
public u commercials. Ins po spedir
inoltraziuns fin als 31 d’avust 1998.

La finamira
Il «Pemi Cristal» duai «renconuscher e
tgirar il spiert da qualitad tar ils meds
da massa electronics rumantschs», sco
era «l’interess per l’intschess ru-
mantsch e la Rumantschia tar auters
meds da massa electronics». Ins dastga
pia inoltrar emissiuns da radio u da te-
levisiun en linguatg rumantsch, ma er
talas en auters linguatgs, sche questas
tractan dumondas da l’intschess ru-
mantsch u da la diaspora rumantscha
ubain pertutgan il linguatg e la cultura
rumantscha.

Inoltrar las contribuziuns pon ils
auturs e las auturas, sco era persunas or
da las gruppas suandantas: il cussegl
regiunal ed il cussegl dal public da la
CRR, il directur ed il cader A dal RTR,

las persunas che mainan programs, cha-
daina u redacziuns da SR DRS, SF
DRS, RSR, TSR, RTSI, SRI. Envidadas
èn era las persunas che mainan u admi-
nistreschan staziuns privatas da radio e
televisiun.

Per regla vegn surdà in emprim ed
in segund premi, dotads respectiva-
main cun 3000 e 1000 francs. Sper
emissiuns singulas e serias d’emissiuns
pon ins premiar prestaziuns remartga-
blas en el rom da talas emissiuns: Ma-
nuscrits, scenaris, reschia, interpreta-
ziun, realisaziuns tecnicas. 

Ins po survegnir infurmaziuns pli
detagliadas ed il reglament tar la CRR
a Cuira.

La giuria
Part da la giuria fan: Corina Casanova,
Berna/Ruschein; Jon Nuotclà, Cuira/
Ftan; Martin Quinter, Mustér (presi-
dent); Anita Simeon, Turitg/Lantsch;
Claudia Willy-Bazzi, Ftan.

Ins duai spedir las contribuziuns il
pli tard ils 31 d’avust 1999. Ins po sur-
vegnir infurmaziuns pli detagliadas ed
il reglament tar: CRR «Premi Cristal»,
Via dal teater 1, Chascha postala,
7002 Cuira.

Il temps dalla magia
■ Avon tschentaners cartevan ins
aunc vid la forza magica dallas strias.
Era el temps modern han ins buca
surventschiu quei striegn. Ins sto sfe-
gliar en gasettas, era talas che valan
sco seriusas, ed ins anfla tons horo-
scops sco recepts da cuschinar e pro-
gnosas dall’aura. Ei dat en Tiaratu-
destga dapli divinaders (Wahrsager) che
plevons reformai e catolics ensemen,
circa 50 000. En la gasetta «Sonnseitig
leben» dil schaner 99 vegn offeriu astro-
logia chinesa Feng Shui e Feng Shui spir-
tal. En la medema gasetta vegn fatg at-
tents sin in arranschament esoteric en la
casa da congress a Turitg. Ins declara co
prender contact cun la vera natira da nies
spért ed ins muossa cun exercezis me-
ditativs da sviluppar nies cunscient per la
glisch. Medemamein vegn offeriu ina
cura schamantica, dapli ina caballa mi-
stica e medischina esogetica. La caballa
vegn declarada ella NZZ dils 2 da zercla-
dur 1996 sco «la habilitad da discuvierer
il senn zuppau e misterius». Igl onn var-
gau ha giu liug en la medema casa a Tu-
ritg ina exposiziun esoterica. Rodund
140 expositurs han mussau lur products.
En in «Workshop» han ins mussau co ins
sa midar energias stgiras e pesontas en
energias claras e levas. Ins ha vendiu litte-
ratura esoterica e medemamein han ins

dumandau orachels. Astrologs e divi-
naders han offeriu lur survetschs. Schi-
zun en la gasetta «Touring» vegn inserau
per 49.8o francs las profezias da Nostra-
damus. Quel seigi il pli grond profet che
hagi viviu zacu. Ins astga secapescha buca
refusar u schizun far ridicul tut quei
ch’ins sa buca experimentar cun nos
senns. In bienton da quei che vegn pro-
pagau enconuschan ins dapi tschenta-
ners. Che meditaziun, gigina ed absti-
nenza da temps en temps ein d’avantatg
per tgierp ed olma san ins gia daditg.
Meditaziun e gigina cuostan nuot, ils
cuors inserai ein perencunter buca gratis
e las profezias da Nostradamus era buc. 

La fin dil mund ei damaneivel
Sin la sava digl onn 2000 fan ils profets
smanatschas terriblas. Uriela ha profeti-
sau che la fin dil mund vegni a succeder
igl uost proxim. Pia eis ei uras per nus
tuts da sepreparar per quei di da fetgas e
temas. In professer da geologia da
Vienna ha schau baghiar in buncher cun
la speronza da mitschar da quella cata-
strofa. Suenter haver studiau 250 vegls
profets eis el perschuadius ch’il mund
mondi uonn sutsura. Gia ussa ein biars
carstgauns serimnai en Palestina e spe-
tgan leu la fin dil mund. Per cletg ha
quella aunc adina giu retard tochen ussa. 

Leu nua che la cardientscha svanescha
prospereschan las cardientschas blauas.
Enzatgi ha detg quei cun ina acrobatica
cun plaids: Igl ei strusch da crer tgei che
quels che crein nuot crein tut. Igl occul-
tissem ei pli vivs che mai. Tenor il Duden
ei occultissem la perscrutaziun da quei
ch’ins sa buca declarar cugl intelletg. Sec-
tas obtegnan adina dapli commembers e
sco consequenza dat ei adina dapli secto-
logs. Baghwan ei actuals, il spiritissem
flurescha. Ils gurus orientals emper-
mettan la Nirwana, sch’ins suonda els.
Oz dat ei en mintga marcau in grond
diember da carstgauns che han ina stu-
penta existenza cun caussas occultas. Els
gudognan bials daners sco divinaders,
cun interpretar las rubaglias dils mauns,
cun leger las cartas e specialmein cun
declarar la constellaziun dils planets. Ei
dat firmas che studegian las steilas e pro-
fetiseschan als carstgauns lur avegnir,
quei secapescha pér suenter in generus
pagament. Avon Daniev ei cumpariu en
nundumbreivels artechels tgei ch’igl onn
1999 vegni a purtar. Ina che fa quei hu-
sliamein dapi onns ei Elizabeth Teissier.
Quella dama gudogna probabel stupent
cun sia lavur profetica. Dil reminent ha
ella declarau ch’ella midi uonn domicil e
vegni a secasar en Frontscha en in liug pli
segir. Toni Caduff, Glion

Tranter Murten ed Yverdon
Dus lais, dus chantuns, in avegnir

DA GUIU SOBIELA-CAANITZ

■ Il flum Broye nascha en il chantun
Friburg, passa tras las citads vadaisas
da Moudon e Payerne, e sbucca sper
Avenches en il Lai da Murten. L'in-
tschess da la Broye appartegneva al
reginam da Burgogna, lur a la Savoia,
ed è vegnì conquistà 1536 da Berna e
Friburg ch'al han dividì tranter sai.  La
citad da l'Ara ha sfurzà si immediat la
refurmaziun en sia part dal butin. Oz èn
Avenches, Payerne e Moudon chapitalas
da trais districts vadais.

In district cun quatter exclavas
Er Murten/FR, patria da Gotthelf, è re-
furmà, però al sid dal lai èn las duas tra-
diziuns religiusas separadas tenor il cun-
fin tranter Vad e Friburg. Il curs da lez è
bain il pli cumplitgà da tuts cunfins
chantunals svizzers. A Vad appartegna
l'exclava d'Avenches, tranter il Lai da
Neuchâtel, il chantun Friburg e
l'exclava da Clavaleyres/BE. Il chantun
Friburg posseda quellas d'Estavayer-le-
Lac, Surpierre e Vuissens, sco era quella,
pitschnina, da la chaplutta da Tours sper
Payerne. Quistas quatter, ensemen cun
l'intschess friburgais tranter Avenches e
Payerne, furman dapi 1848 in district
che porta il num da Broye. 1998 ha sia
chapitala, Estavayer, envidà tschellas 43
vischnancas a commemorar ensemen
lezza fundaziun. Igl è resultà in tom da
150 paginas (1) cun duas parts generalas
ed ina descripziun da mintga
vischnanca; la davosa, Vuissens (pp.
144–145), era la pli auta (675 – 818 m),
«la Sibiria da la Broye», è adattada
schizunt per il passlung.

Tradiziun e convivenza
Estavayer posseda ina miraglia savoiarda
bain mantegnida, cun pliras turs e por-
tas. Era duas baselgias, il chastè e bleras
chasas van enavos en il temp medieval.
Da Sontgilcrest construesch'ins altars
ornads cun flurs en pliras parts da la ci-
tad, e las vias ch'als collian vegnan cu-
vertas cun erba gist segada per la proces-
siun festiva. Lezza bella isanza populara
n'impedescha betg la Baselgia catolica
da viver cun il temp. Ins ura il babnoss
tenor la versiun ecumenica franzosa, pia
schend «ti» a Dieu, empè da «Vus» sco
avant il segund concil dal Vatican, cura

ch'André Gide (1869–1951), sez ughe-
not, numnava ses concartents «quels che
dattan dal ti a Dieu». Il Center catolic
romand per la scolaziun da creschids (2)
porscha t. a. in'«animaziun biblica ecu-
menica». Da l'autra vart ves'ins en basel-
gias refurmadas objects che valevan pli
baul sco «catolics», sco maletgs e chan-
dailas. En lez intschess d'exclavas vivan
amaduas confessiuns adina dapli ense-
men; la schientscha da minoritad dals
Romands entaifer la Svizra paisa oz da-
pli e stimulescha da s'avischinar.

Fravegiar ensemen l'avegnir
Ils cunfins tranter Vad e Friburg perdan
pia lur relevanza. Payerne vegn puspè

center regiunal sco en il temp burgo-
gnais e savoiard. Viafiers e straduns col-
lian lezza citad cun Avenches, Moudon
ed Estavayer. Il district friburgais da
Broye ed ils trais limitrofs da Vad pro-
movan ina collavuraziun adina pli
stretga entaifer la Cuminanza regiunala
da Broye, renconuschida uffizialmain
d'amaduas regenzas e ch'è vi da sa dar
in'atgna bandiera. Ils dus ospitals da
Payerne e d'Estavayer, separads da var
10 km, han s'unids ad in Ospital inter-
chantunal da Broye: Payerne surpiglia
«ils cas acuts, las operaziuns e l'agid per
pagliolancas, sco er cas urgents cun var
tschient letgs; Estavayer dess survegnir
in'unitad da medicina interna per pa-

zients en fasa stabla, sco er in'unitad da
tgira e reabilitaziun cun var 43 letgs, pli-
navant cas urgents pli simpels per con-
sultaziuns ed ambulatori» (p. 50 dal cu-
desch da giubileum). In segund project
vul trair a niz la situaziun tranter Mur-
ten ed Yverdon/VD, dus centers da l'Ex-
posiziun naziunala 2001. «Ins prevesa
ina ruta archeologica tranter Avenches,
chapitala da la Helvetia romana, cun sia
arena, las mosaicas da Vallon/FR, la ba-
selgia da l'anteriura claustra da Payerne,
sorina da Cluny, lur il chastè feudal da
Lucens/VD, nua che Conan Doyle
[1859–1930, creatur da Sherlock Hol-
mes, GSC] ha vivì, e la finala Estavayer»
(p. 54). Ins pina innovaziuns er en il

champ pli delicat da la scola, numnada-
main in stgalim superiur ed in gimnasi
interchantunals a Payerne. Prof. Mache-
ret, parsura da la Regenza friburgaisa,
concluda ch'«il district stgaffescha fur-
mas originalas da cooperaziun che sur-
postan las structuras chantunalas senza
las snegar. En la chanzun fitg bella «Sta-
giuns da Broye» (…) chant'ins gia da-
ditg: «La Broye stat si sco emprima.» Ins
na po perquai dubitar che ses avdants
san fravegiar lur avegnir» (p. 148).
1) Alain Chardonnens, Bernard Chuard e Mi-
chelange Schmidt, Le district de la Broye fri-
bourgeoise a 150 ans (1848-1998), Estavayer-le-
Lac (Ascobroye) 1998
2) Centre catholique romand de formation per-
manente, 29 bd. de Grancy, 1006 Losanna

